
何賴

二月國子監祭酒兼侍講胡儼以疾乞歸加授太子賓客

致仕○加襲封恭順伯吳克忠爲恭順侯封其弟都指揮

吳管者爲廣義伯

　〈按忠父允誠本韃靼平章𣏌都帖木兒永樂中率衆歸附嘗從大軍征亦集乃多所俘獲戰必盡力累功封恭〉

　〈順伯克忠管者並能以忠節自勵効勞于國克忠後從征虜寇力戰而没追封邠國公謚莊愍弟忠勤亦累封〉

　〈都督與克忠同没于陣追封遵化伯論者謂吳允誠父子之效忠雖漢之金日磾唐之契毖何力無以過云〉

贈故宮僚少詹事鄒濟〈餘杭人〉左贊善徐善述〈天台人〉兼太子

少保賜濟謚文敏善述謚文肅命有司立祠墓側春秋致

祭復贈賛善王汝玉〈蘇州人〉爲太子賓客謚文靖遣官祭之

三月擢前光祿寺署丞權謹爲文華殿大學士

　〈謹徐州人以薦舉知樂安縣遷署丞父早喪事母至孝母病籲天求以自代母卒哀毀廬慕三年朝夕哭奠不〉

　〈御酒肉有司上其行驛召至京　上曰能孝者必忠忠孝之人可任輔導遂超陞是職又有王讓者益都人亦〉

　〈以孝行知名嘗廬墓有湧泉之異由國子學錄擢爲右賛善後仕至吏部右侍郎〉

大理少卿戈謙數言事切直　上頗嫌其矯激尙書吕震

吳中都御史劉觀等交奏其賣直沽名請罪之楊士奇言

於　上曰謙不識大體有之然其心感　陛下超擢之恩

欲圖報効古人有言主聖則臣直　陛下容之不然進言

者將懼而以言爲戒矣　上不懌遂免謙朝參令百官言

事毋以謙爲戒因諭士奇曰朕有過不難於改雖一時不

--

能容然終知悔爾知朕心毋吝于言也○舉廟享禮詔陞

功臣四人配享加封河閒王謚忠武張玉加封寧國公謚

忠莊王眞加贈少保榮國公恭靖公姚廣孝及東平武烈

王朱能並配享　文皇帝廟廷

　〈按功臣配享之制考之唐宋累朝皆有之我　明惟太祖　成祖二廟爲然至　仁宗以來此禮皆未之講〉

　〈建謂有一代之君必有一代之名臣碩輔應時而出爲之股肱心膂又安四海與國咸休是故在　仁宣時則〉

　〈有若蹇夏三楊諸人在　仁廟時則有若張輔曹鼐李賢王翺諸人在　憲宗時則有若彭時商輅劉珝諸人〉

　〈在　孝宗時則有若丘濬劉健王恕劉大夏諸人在武宗時則有若謝遷韓文梁儲蔣冕諸人皆勛名事業〉

　〈灼灼在人耳目固無愧于唐宋諸名臣誠進之俎豆廟廷之列上以侈一代明良之逢下以感一世之豪傑〉

　〈士固無不可者此累朝缺典不無有待于方來云〉

命北京諸司悉加行在二字復建北京刑部及行在後軍

都督府　上時決意復都南京云○陞楊溥太常寺卿仍

兼翰林學士掌弘文閣事○禁民吿誹謗

　〈按誹謗之刑都御史陳瑛掌院時爲甚有片言涉及國事輒論誹謗中外相師成風奸民欲駕禍良善者卽造〉

　〈誣陷以誹謗爲說一罣名於此身家破瀘豈治世所宜有也二南余　　　決哉〉

諭刑部尙書金鈍等曰自宮以求用者惟圖一身富貴而

絕其祖宗父母古人求忠臣於孝子彼於父母尙不顧豈

有誠心事君朕已決意不用此等人然其不孝之罪須懲

治今後有自宮者必不貸若加人宮刑者朕亦惡之盖刑

宮下死刑一等爾亦須嚴切禁止顧楊士奇等曰此事須

